
	ЭкоРеспублика Коми
	Эко Коми Республика

	МЕСТО, ГДЕ РОЖДАЕТСЯ ЖИЗНЬ
	МЕСТА, КӦНІ ЧУЖӦ ОЛӦМЫС 

	Добро пожаловать
в Республику Коми!
	Видза корам
Коми муӧ!

	КОМИ — ГОСТЕПРИИМНЫЙ КРАЙ C РАЗНООБРАЗИЕМ ПРИРОДНОЙ КРАСОТЫ И МНОГОНАЦИОНАЛЬНОЙ МОЗАИКОЙ КУЛЬТУРНЫХ ТРАДИЦИЙ.
	КОМИ – НЯНЯ-СОЛА МУ, КӦНІ МИЧА ВӦР-ВАЫС ДА КОДІ ОЗЫР УНА ВОЙТЫРЛӦН ТРАДИЦИЯЯСӦН

	Погруженная в девственные леса республика предлагает посетить заповедники, включенные в Список природного наследия ЮНЕСКО. Путешествие в Арктическую зону, посещение священных мест, знакомство с традициями народа Коми или же спокойный семейный отдых в уютном отеле? Всё это — о Коми. 
	Коми муын мортӧн вӧрзьӧдлытӧм пармаыс помтӧм-дортӧм. Тані позьӧ видзӧдлыны ЮНЕСКО вӧр-ва озырлун списокӧ пыртӧм заповедникъяс, ветлыны Арктикаӧ, волыны вежа инъясӧ, тӧдмасьны Коми войтырлӧн оланногӧн, а, гашкӧ и, семьякӧд шойччыны кыпыд туй морт керкаын? Ставыс тайӧ – Коми му йылысь.

	НА ФОНЕ САБЛИНСКОГО ХРЕБТА
	САБЛЯ МУСЮР ДОРЫН

	УСТЬЦИЛЁМА
	ЧИЛИМДІНСАЯС

	Новости туризма
	Туризмын выльторъяс

	Узнайте больше о новостях республики! 
	Тӧдмалӧй республика йылысь унджык выльтор!

	Несколько часов до уникальной природы
	Мича вӧр-ваӧдз некымын час

	Республика Коми ближе, чем кажется. Вы можете добраться к нам любым удобным вам способом, потратив на это совсем немного времени. Ждём вас в гости!
	Коми Республика абу сэтшӧм ылын, кыдзи чайтӧны. Ті верманныд воӧдчыны миян дорӧ уна сикас транспортӧн, да та вылӧ оз ковмы уна кад. Видза корам!

	НА САМОЛЕТЕ
	САМОЛЁТӦН

	НА ПОЕЗДЕ
	ПОЕЗДӦН

	НА МАШИНЕ
	МАШИНАӦН

	ЭКОРЕСПУБЛИКА
	ЭКОРЕСПУБЛИКА

	Самобытный
и загадочный край
	Аслыспӧлӧс
да гусяторъяса му

	Этническое
богатство
	Войтырлӧн
озырлун

	Трепетное
отношение к природе
	Вӧр-ва вӧсна
тӧждысьӧм

	Серебряное ожерелье России
	Россиялӧн эзысь сикӧтш

	РЕСПУБЛИКА КОМИ ВХОДИТ В «СЕРЕБРЯНОЕ ОЖЕРЕЛЬЕ РОССИИ»
	КОМИ РЕСПУБЛИКА ПЫРӦ «РОССИЯЛӦН ЭЗЫСЬ СИКӦТШ» ЛЫДӦ

	ВМЕСТО ТЫСЯЧИ СЛОВ
	ОЗ КОВ УНА ВИСЬТАВНЫ

	Красота Коми
	Комилӧн мичлун

	Такой природы вы еще не видели. Девственные леса, нетронутые источники и реки, белоснежные шапки гор впечатляют и завораживают. Остаться лицом к лицу с истинной красотой Арктической зоны — незабываемое ощущение, когда вся суета обыденности уходит на второй план. 
И есть только вы — Человек и Природа.
Позвольте себе отрешиться от внешнего мира и познать первозданную суть жизни. 
	Татшӧм вӧр-васӧ ті энӧ на аддзывлӧй. Нэмӧвӧйся вӧръясыс, вӧрзьӧдлытӧм ӧшмӧсъясыс да юясыс, еджыд эшкын улын узьысь гӧраясыс йиджӧны сьӧлӧмӧ да шемӧсмӧдӧны. Ас синмӧн аддзан Арктикаыс, сылӧн мичлуныс, нэм кежлӧ коляс сьӧлӧмӧ, а быдлунъя нокыс вунлас.
Эмӧсь сӧмын ті – Морт да Вӧр-ва.
Вунӧдлӧй ставсӧ да аддзӧй олӧмлысь нэмӧвӧйся сюрӧссӧ.

	ЧТО ПОСМОТРЕТЬ
	МЫЙ ПОЗЬӦ ВИДЗӦДЛЫНЫ

	Путешествие по Коми
	Коми кузя путешествуйтӧм

	Мы собрали отзывы от всех путешественников и составили список лучших мест в республике Коми. Вам не придется выбирать и сомневаться — мы уже всё выбрали! Вам же нужно только довериться нам, и, поверьте, вы не будете разочарованы. Наши местные туроператоры с радостью помогут вам приехать в республику Коми и получить массу удовольствия от путешествия! 
	Ми чукӧртім путешествуйтысьяслысь отзывъяссӧ да лӧсьӧдім Коми Республикаса медбур инъяслысь список. Тіянлы оз ков бӧрйысьны да майшасьны – ми ставсӧ бӧрйим нин! Тіянлы колӧ сӧмын эскыны миянлы. Тӧдӧй, ставыс лоӧ бур! Татчӧс туроператоръяс радпырысь отсаласны тіянлы локны республикаӧ да нимкодясьны кытшалысь мичлунӧн!

	ВЫБРАТЬ ТУРОПЕРАТОРА
	БӦРЙЫНЫ ТУРОПЕРАТОРӦС

	О Республике Коми
	Коми му йылысь

	РЕСПУБЛИКА КОМИ — СЕВЕРНЫЙ РЕГИОН РОССИИ, КОТОРЫЙ ОТНОСИТСЯ К СЕВЕРО-ЗАПАДНОМУ ФЕДЕРАЛЬНОМУ ОКРУГУ. СТОЛИЦЕЙ РЕСПУБЛИКИ ЯВЛЯЕТСЯ СЫКТЫВКАР, КОТОРЫЙ ПРИЗНАН ОЧЕНЬ ПРИВЛЕКАТЕЛЬНЫМ ДЛЯ ЖИЗНИ СЕВЕРНЫМ ГОРОДОМ.
	КОМИ РЕСПУБЛИКА – РОССИЯЛӦН ВОЙВЫВСА РЕГИОН. ПЫРӦ РЫТЫВ-ВОЙВЫВ ФЕДЕРАЛЬНӦЙ КЫТШӦ. РЕСПУБЛИКАЛӦН ЮРКАРЫС – СЫКТЫВКАР. СІЙӦС ШУӦМА ОЛӦМЛЫ ЗЭВ ЛӦСЬЫД ВОЙВЫВ КАРӦН.

	234 ОСОБО ОХРАНЯЕМЫХ ПРИРОДНЫХ ТЕРРИТОРИИ
Среди них Параськины озера — особо охраняемая территория с сосновым бором, имеющая карстовый ландшафт. Комплекс из более чем 20 озер нередко сравнивают с озером Байкал.
	234 ТОРЙӦН ЁНА ВИДЗАН ВӦР-ВА МУТАС
На лыдын Парась тыяс – торйӧн ёна видзан мутас, кӧні быдмӧ пожӧма яг. Ландшафтыс тані аслыспӧлӧс, карстӧвӧй. Комплексӧ пырӧ 20 унджык ты. Унаӧн сійӧс ӧткодялӧны Байкал тыкӧд.

	18 КРУПНЫХ ГОРНЫХ ВЕРШИН
Самая высокая вершина Урала – гора Народная находится в Нацпарке «Югыд ва».
	18 ГЫРЫСЬ ГӦРА ЙЫВ
Ураллӧн медвылыс гӧра йылыс – Народная гӧра. Сійӧ меститчӧ «Югыд ва» нацпаркын.

	78% ЛЕСНАЯ ТЕРРИТОРИЯ
Девственные леса Коми — самые большие нетронутые леса в Европе.
	78% ВӦР
Комиын быдмӧны мортӧн вӧрзьӧдлытӧм вӧръяс – Европаын тайӧ мортӧн вӧрзьӧдлытӧм медыджыд вӧръяс.

	78 000 ОЗЕР
98% из них имеют площадь менее 0,5 квадратного километра.
	78 000 ТЫ
На пиысь 98% площадьыс – 0,5 квадратнӧй километрысь этшаджык.

	История региона
	Регионлӧн история

	Коми-зыряне и коми-пермяки — два народа, родственные по происхождению, языку, культуре. Самоназвание этих народов — «коми» — происходит от древнепермского слова «koma (ком)» — «мужчина, человек», то есть коми — это «люди, народ».
В средние века коми были известны летописям как народ пермь, а территория их проживания — Пермь Вычегодская (современная Республика Коми) и Пермь Великая (Пермский край).
	Зыряна да перым комияс – кыв да культура серти кык рӧдвуж войтыр. Войтырлӧн нимыс – «коми» – артмӧма «koma (ком)» важ перым кывйысь – «мужичӧй, морт», стӧчджыка кӧ, коми – тайӧ «йӧз, войтыр».
Летописьяс серти шӧр нэмъясӧ комияс вӧліны тӧдсаӧсь кыдзи перым войтыр, а олісны найӧ Эжваса Перымын (ӧнія Коми Республика) да Ыджыд Перымын (Перым край).

	Традиции и ремесла
	Традицияяс да кипод удж

	Узнайте о традициях народа Коми
	Тӧдмалӧй Коми войтырлӧн традицияяс йылысь

	О КУЛЬТУРЕ РЕГИОНА
	РЕГИОНЛӦН КУЛЬТУРА ЙЫЛЫСЬ

	Справочник путешественника
	Путешествуйтысьлӧн справочник

	Не знаете, куда поехать и чем заняться? Сомневаетесь в правильном выборе места для отдыха? Мы уже отобрали все рекомендации и отзывы, проверили их, и готовы помочь вам с выбором! Лучшие места — только для вас.
	Онӧ тӧдӧй, кытчӧ мунны да мый вӧчны? Майшасянныд, бура-ӧ ті бӧрйинныд шойччанінсӧ? Ми чукӧртім нин вӧзйӧмъяссӧ да отзывъяссӧ, видзӧдлім, збыльӧсь-ӧ найӧ, да дасьӧсь отсавны тіянлы бӧрйыны коланасӧ! Медбур местаяссӧ – сӧмын тіянлы.

	Все категории
	Став категория

	АРХИТЕКТУРА ГОРОДА
	КАРЛӦН АРХИТЕКТУРА

	ГОСТЕВЫЕ ДОМА И БАЗЫ ОТДЫХА
	ГӦСЬТ КЕРКАЯС ДА ШОЙЧЧАН БАЗАЯС

	ГОСТИНИЦЫ
	ТУЙ МОРТ КЕРКАЯС

	КАФЕ И РЕСТОРАНЫ
	КАФЕЯС ДА РЕСТОРАНЪЯС

	МУЗЕИ
	МУЗЕЙЯС

	ОХОТА И РЫБАЛКА
	КЫЙСЬӦМ-ВӦРАЛӦМ ДА ЧЕРИ КЫЙӦМ

	ПАМЯТНИКИ
	ПАМЯТНИКЪЯС

	ПАРКИ
	ПАРКЪЯС

	ПРИРОДНЫЕ ОБЪЕКТЫ
	ВӦР-ВА ОБЪЕКТЪЯС

	СУВЕНИРНЫЙ МАГАЗИН
	СУВЕНИР ВУЗАЛАНІН

	ТЕАТРЪЯС

	Города и районы
	Каръяс да районъяс

	На обширной территории Республики Коми хватило места для двадцати муниципальных районов и городских округов.
	Коми Республикаын меститчӧма кызь муниципальнӧй район да кар кытш.

	ОТПРАВИТЬСЯ В КОМИ
	МУННЫ КОМИӦ

	Красота Коми
	Комилӧн мичлун

	СМОТРЕТЬ ВСЕ ФОТО
	ВИДЗӦДНЫ СТАВ ФОТОСӦ

	https://tourism.rkomi.ru/about/history

	История республики
	Республикалӧн история

	НЫНЕ КОМИ ПРОЖИВАЮТ НА ТЕРРИТОРИИ РЕСПУБЛИКИ КОМИ, ПЕРМСКОГО КРАЯ, КИРОВСКОЙ ОБЛАСТИ, НЕНЕЦКОГО АВТОНОМНОГО ОКРУГА АРХАНГЕЛЬСКОЙ ОБЛАСТИ, НА КОЛЬСКОМ ПОЛУОСТРОВЕ, В БОЛЬШЕЗЕМЕЛЬСКОЙ ТУНДРЕ, В ЗАПАДНОЙ СИБИРИ.
	ӦНІ КОМИЯС ОЛӦНЫ КОМИ РЕСПУБЛИКАЫН, ПЕРЫМ КРАЙЫН, КИРОВ ОБЛАСЬТЫН, АРХАНГЕЛЬСК ОБЛАСЬТСА НЕНЕЧ АСВЕСЬКӦДЛАН КЫТШЫН, КОЛА КӦДЖЫН, ЫДЖЫД ТУНДРАЫН, РЫТЫВВЫВ СИБИРЫН.

	Происхождение названия народа
	Войтыр ним артмӧм

	Коми-зыряне и коми-пермяки — два народа, родственные по происхождению, языку, культуре. Само название этих народов — «коми» — происходит от древнепермского слова «koma (ком)» — «мужчина, человек», то есть коми — это «люди, народ».
	Зыряна да перым комияс – кыв да культура серти кык рӧдвуж войтыр. Войтырлӧн нимыс – «коми» – артмӧма «koma (ком)» важ перым кывйысь – «мужичӧй, морт», стӧчджыка кӧ, коми – тайӧ «йӧз, войтыр».

	Коми-зыряне
	Зыряна комияс

	В средние века коми были известны летописям как народ пермь, а территория их проживания — Пермь Вычегодская (современная Республика Коми) и Пермь Великая (Пермский край).
	Летописьяс серти шӧр нэмъясӧ комияс вӧліны тӧдсаӧсь кыдзи перымса войтыр, а олісны найӧ Эжваса Перымын (ӧнія Коми Республика) да Ыджыд Перымын (Перым край).

	Богатая история народа
	Войтырлӧн озыр история

	22 августа 2021 года Республика Коми отметила вековой юбилей. Однако столетие край отметил лишь как административная единица, образованная в 1921 году как Автономная область Коми, а в 1936 году ставшая Коми АССР. На самом деле, нашему краю гораздо больше тысячелетия. Самое раннее упоминание о коми — «перми» — относится к 967 году. А первая древнейшая на территории нынешней Республики Коми стоянка древних людей — Мамонтова Курья на реке Усе — существовала уже 36 тысяч лет назад, когда по Земле вольготно бродили стада мамонтов. После Ледникового периода заселение территории современной республики происходило в конце IX — VI тыс. до н. э.. В ту эпоху, возможно, здесь обитали далекие предки коми и других финно-угорских и самодийских народов.
	1921 воын артмӧдлісны Коми асвеськӧдлан обласьт. 1936 воын сійӧ лоис Коми АССР. 2021 вося моз тӧлысь 22 лунӧ Коми Республика, кыдзи административнӧй единица, пасйис 100 во. Сідзсӧ, миян Коми мулы сюрс воысь унджык нин. Коми - «перым» йылысь медводдзаысь казьтывлӧмаӧсь нин 967 воын. А Коми Республикалӧн ӧнія мутасын – Уса ю вылын Мамонт Куръяын – 36 сюрс во сайын овлӧмаӧсь нин важ йӧзыс. Сэки Му вылын олісны мамонтъяс. Кыз йиа кадколаст бӧрын республикалӧн ӧнія муясӧ кутісны овмӧдчыны миян кадӧдз IX – VI сюрс вояс помын. Гашкӧ, буретш сэки тані олісны комилӧн да мукӧд финн-угор да яран войтырлӧн пӧль-пӧчьясыс.

	В древности «пермью» называли народ, живший от Вычегды до Уральских гор, а упоминание о нём есть даже в «Повести временных лет». Этническая территория прямых предков коми — Перми Вычегодской — обозначилась в позднее средневековье, в X-XI века. В этот период происходит расселение коми в долинах рек Вычегды, Сысолы, Выми, Лузы, Сухоны, Двины, а также Пинеги и Вашки. Спустя шесть веков коми стали осваивать бассейн верхней Вычегды и Печоры.
	Важся кадӧ «перымӧн» шулісны войтырӧс, кодъяс овлісны Эжвасянь Урал гӧраясӧдз, а та йылысь казьтыштӧма весиг «Повесть временных лет» небӧгын. Мусӧ, кӧні овлісны Комилӧн, Эжваса Перымлӧн пӧль-пӧчьясыс, пасйӧма шӧр нэмъяс помын, X-XI нэмъясӧ. Тайӧ кадӧ комияс овмӧдчалӧны Эжва, Сыктыв, Емва, Луза, Сухона, Двина, а сідзжӧ Пинега да Ву юяслӧн ковтысъясын. Квайт нэм мысти комияс заводитісны овмӧдчыны Вылыс Эжва да Печора вожъясын.

	Становление и развитие культуры 
	Культура артмӧм да сӧвмӧм

	В XIV веке произошёл официальный переход предков современных коми от языческих верований к христианству, а край одновременно вошёл в состав Московского государства. В 1379 году уроженец Великого Устюга, сын устюжанина и зырянки, миссионер Стефан Пермский начал просветительскую деятельность среди коми. Спустя четыре года он стал первым епископом новой Пермской епархии с центром в селе Усть-Вымь, составил коми алфавит — анбур и перевел на коми язык важнейшие церковные тексты. Однако широкого распространения среди неграмотных зырян созданная Стефаном Пермским письменность не получила и впоследствии была утрачена. В дошедших до нас памятниках древнепермской письменности содержится лишь около 225 слов связного текста. Зато во множестве дошли легенды, описывающие чудеса, которые творил Стефан Великопермский, и его победы над колдунами.
	XIV нэмын ӧнія комияслӧн пӧль-пӧчьясыс вуджисны языческӧй эскӧмысь христианствоӧ, а муыс пырис Москваса канмуӧ. 1379 воын Великӧй Устюгын чужлӧм морт, устюжанинлӧн да зырянкалӧн пи, миссионер Перымса Степан заводитіс туйдӧдны-велӧдны коми йӧзӧс. Нёль во мысти сійӧ лоис Перымса выль епархиялӧн медводдза епископӧн. Шӧриныс – Емдін сиктын. Перымса Степан лӧсьӧдіс коми анбур да комиӧдіс вичкоса тӧдчана гижӧдъяс. Но велӧдчытӧм зыряна пӧвстын гижӧд кывйыс эз паськав да бӧрыннас вошис. Миян кадӧдз воӧм Важ перымса гижӧд памятникъясын эм йитчысь текстын 225 гӧгӧр кыв. Зато тӧдса уна легенда сы йылысь, кутшӧм дивӧторъяс вӧчис Перымса Степан да кыдзи сійӧ вермис кӧлдунъясӧс.

	В XV веке началось формирование большинства основных этнографических групп коми: нижневычегодцев (эжватас), вымичей (емватас), прилузцев (пермяки, лузсаяс), сысольцев (сыктылсаяс), удорцев (удораса). 1567–1576 гг. возникла Ижемская слободка, началось заселение бассейна реки Ижмы и формирование одной из своеобразнейших этнографических групп коми — ижемцев (изьватас). Этническая группа изьватас возникла благодаря смешению трех кровей: русских, коми и ненцев. У ненцев ижемцы переняли оленеводство и перевели его в товарное производство, позже распространив его в Ханты-Мансийске и Салехарде — бывшем Обдорске. Впоследствии богатые кланы оленеводов имели огромное влияние на севере, а ижемские купцы внедряли на родине самые передовые технологии. Ижемские женщины пристально следили за модой, изьватас отличались образованностью и стремлением ко всему новому. Во время свадьбы ижемская невеста меняла наряд семь раз, а наряды ее были на редкость богатыми: и жемчуг речной, и парча, и шелк.
	XV нэмын коми лыдысь петісны эжватас, емватас, перымсаяс, лузсаяс, сыктылсаяс да удорасаяс. 1567–1576 воясын артмис Изьваса слӧбӧда, войтырыс кутісны овмӧдчыны Изьва ю ковтысын да артмис – изьватас. Изьватасыс артмис роч, коми да ненеч войтырысь. Ненечьяслысь найӧ босьтісны кӧр видзӧмсӧ да сыӧн кутісны вузасьны, бӧрынджык тайӧс паськӧдісны Ханты-Мансийскын да Салехардын – вӧвлӧм Обдорскын. Бӧрыннас озыр кӧр видзысьяс лоисны зэв тӧдчанаӧн войвылын, а изьваса купечьяс пыртісны чужанінын медвыль технологияяс. Изьваса аньяс видзӧдісны мода бӧрся, изьватас торъялісны велӧдчӧмлуннас да выльтор тӧдмавны нырччӧмӧн. Кӧлысь дырйи изьваса невеста вежліс паськӧмсӧ сизимысь. Кӧлуйыс сылӧн вӧлі озыр: и юса жемчуг, и парча, и шӧвк.

	Коми деревня. С.Григорьев
	Коми грезд. С.Григорьев

	В XVIII веке о Коми крае услышали поклонники Даниэля Дефо, который в 1719 в «Дальнейших приключениях Робинзона Крузо» упомянул о посещении героем книги Коми края, а именно Вестимы (Усть-Выми) на реке Вычегде.
	XVIII нэмын Коми му йылысь тӧдмалісны Даниэль Дефоӧс пыдди пуктысьяс. Сійӧ 1719 воын «Дальнейшие приключения Робинзона Крузо» гижӧдын казьтыштіс небӧгса геройӧн Коми муӧ волӧм йылысь, стӧчджыка кӧ, Эжва ю пӧлӧнса Емдінӧ.

	КОМИ И В XXI ВЕКЕ НАЗЫВАЮТ РОДИНОЙ НЕФТИ. А ИСТОК ЕЁ БЫЛ НАЙДЕН В 1745 ГОДУ НА РЕКЕ УХТА, ГДЕ РУДОИСКАТЕЛЬ ФЁДОР ПРЯДУНОВ ОРГАНИЗОВАЛ ПЕРВЫЙ НЕФТЯНОЙ ПРОМЫСЕЛ.
	КОМИСӦ И XXI НЭМЫН ШУӦНЫ МУСИР ЧУЖАНІНӦН. СЫЛЫСЬ ПАНАССӦ ВӦЛІ АДДЗӦМА 1745 ВОЫН УКВА Ю ВЫЛЫН, КӦНІ РУДА КОРСЬЫСЬ ФЁДОР ПРЯДУНОВ КОТЫРТІС МЕДВОДДЗА МУСИР ПЕРЪЯНІН.

	В 1780 году в Коми крае по указу Екатерины II появился первый город. Им стало бывшее село Усть-Сысола, превратившееся в Усть-Сысольск. С того дня это столица края, получившая в 1930 году современное имя — Сыктывкар.
	1780 воын Екатерина II индӧд серти Коми муын артмис медводдза кар. Сыӧн лоис вӧвлӧм Усть-Сысола сикт, бӧрынджык карсӧ шуисны Усть-Сысольскӧн. Тайӧ лунсяньыс сійӧ лоис Комилӧн юркарӧн. 1930 воын нимсӧ вежисны Сыктывкар вылӧ.

	Усть-Сысольск. 1896 г
	Усть-Сысольск. 1896 во

	Новое время
	Выль кад

	До революции более девяноста процентов всего населения края составляли коми. После революции вместе с рассветом общественного национального движения край стали заселять представители других национальностей. Подавляющее же большинство представителей самых разных национальностей попало на север в силу печальных обстоятельств, связанных с деятельностью подразделений ГУЛАГа. С ней связано и дальнейшее промышленное развитие Коми и увеличение численности населения республики. Сегодня на территории Республики Коми проживают представители более чем 130 национальностей, большинство из них — русские (65,10%), коми составляют 23,7% от общей численности населения.
	Революцияӧдз став олысь лыдысь ӧкмысдасысь унджык прӧчентыс вӧліны комияс. Революция бӧрын кутіс сӧвмыны ӧтйӧза национальнӧй ӧтмунӧм, Коми муӧ кутісны локны и мукӧд войтыр. Унджыкыс на пиысь веськаліс войвылӧ ГУЛАГ-ъяс восьтӧм бӧрын. Та кадӧ Комиын кутіс сӧвмыны промышленносьт, содіс олысьяслӧн лыдыс. Ӧні республикаын олӧ 130 унджык войтыр сикас, унджыкыс – рочьяс (65,10%). Комисӧ арталӧма олысьяслӧн ӧтувъя лыдысь 23,7%.

	В начале 1930-х годов в Коми были разведаны большие запасы каменного угля, который активно начали добывать в годы Великой отечественной войны в Воркуте.
	1930 вояс пансигӧн Комиын аддзисны из шомлысь ыджыд куйлӧдъяс. Сійӧс заводитісны перйыны Айму вӧсна Ыджыд тыш воясӧ Воркутаын.

	В 1992 году Коми первой изо всех национальных республик приняла закон о государственных языках — русском и коми, действующих на равных условиях. Конституция современной Республики Коми принята 17 февраля 1994 года. В мае этого же года прошли выборы первого главы Республики Коми. Им стал Юрий Алексеевич Спиридонов.
	1992 воын Коми медводдзаӧн став национальнӧй республикаяс пӧвстын примитіс канму кывъяс йылысь – роч да коми кывъяс йылысь – оланпас. Кывъяслӧн выныс лои ӧткодь. Ӧнія Коми Республикалысь Оланподувсӧ примитӧма 1994 вося урасьӧм тӧлысь 17 лунӧ. Тайӧ жӧ вося ода-кора тӧлысьын бӧрйисны Коми Республикаса медводдза Юралысьӧс. Сыӧн лоис Юрий Алексеевич Спиридонов.

	https://tourism.rkomi.ru/about/cities

	Города и районы
	Каръяс да районъяс

	НА ОБШИРНОЙ ТЕРРИТОРИИ РЕСПУБЛИКИ КОМИ ХВАТИЛО МЕСТА ДЛЯ ДВАДЦАТИ МУНИЦИПАЛЬНЫХ РАЙОНОВ И ГОРОДСКИХ ОКРУГОВ.
	КОМИ РЕСПУБЛИКАЫН МЕСТИТЧӦМА КЫЗЬ МУНИЦИПАЛЬНӦЙ РАЙОН ДА КАР КЫТШ.

	Города и районы Республики Коми
	Коми Республикалӧн каръяс да районъяс

	https://tourism.rkomi.ru/about/traditions-and-crafts

	Традиции и ремесла
	Традицияяс да кипод удж

	УЗНАЙТЕ О ТРАДИЦИЯХ НАРОДА КОМИ
	ТӦДМАЛӦЙ КОМИ ВОЙТЫРЛӦН ТРАДИЦИЯЯС ЙЫЛЫСЬ

	СМОТРЕТЬ ТУРЫ
	ВИДЗӦДНЫ ТУРЪЯС

	Традиции коми, как и любого народа, богаты и разнообразны
	Кыдзи и быд войтырлӧн, комилӧн традицияясыс зэв озырӧсь 

	Есть среди них знакомые, дошедшие до сегодняшнего дня, есть подзабытые и даже экзотические для людей. Жители сельской местности знакомы с ними лучше горожан. В любом селе туристу с удовольствием расскажут о том, как варят капусту в огромных чанах во дворах на «Чомӧр» («Капуста лун»), или о том, что если после Крещения вас толкнул в сугроб незнакомый прохожий, обижаться не надо — это обычай.
	Мукӧдыс талун на тӧдсаӧсь, а мукӧдыс вунӧмаӧсь нин, эмӧсь весиг йӧзӧс шензьӧдана традицияяс. Сиктсаяслы найӧ тӧдсаӧсьджык карсаяс серти. Быд сиктын туристлы нимкодьпырысь висьталасны, кыдзи «Чомӧр» дырйи («Капуста лун») ыджыд тшанъясын пуӧны капуста либӧ сы йылысь, мый Ва вежӧдан лун бӧрын кӧ тіянӧс тойыштас толаӧ тӧдтӧм морт, скӧрмыны оз ков – тайӧ обычай.

	Горожанин удивится, узнав, что во время прощания с покойным на сороковой день после смерти его роль играет вполне реальный человек, который уносит домой поминальные дары от семьи и друзей.
	Карсаыд чуймас, кор тӧдмалас, мый нелямынӧд лун дырйи кувсьӧм мортӧс колльӧдігӧн сылысь рольсӧ ворсӧ збыльвывса морт, коді сэсся нуӧ гортас семьясянь да ёртъяссянь кодрасянторъяссӧ.

	КОЕ-ГДЕ ДО СИХ ПОР КОЛЯДУЮТ, А ГДЕ-ТО — ГАДАЮТ НА СВЯТКИ
	КӦНКӦ ПЫР НА КӦЛЯДУЙТӦНЫ, А КӦНКӦ – КУТТЯ ДЫРЙИ ГАДАЙТЧӦНЫ

	Жители д. Прокопьевка устраивают Рождественские игрища, в Черныше играют на чипсанах, в Ижме и Усть-Цильме устраивают ярмарки невест, а на Удоре ходят с иконами в крестные ходы.
	Прокопьевка грездса олысьяс котыртӧны Рӧштводырся ворсӧмъяс, Сернӧсын ворсӧны чипсанъясӧн, Изьваын да Чилимдінын котыртӧны невестаяслысь ярманга, а Удораын ветлӧны ӧбразъясӧн.

	Коми человека издавна кормили лес и река. 
	Коми мортӧс важысянь вердӧ вӧр да ю.

	Неудивительно, что среди потомков зырян сегодня так много охотников и рыбаков. В наши дни орудия лова сменились, а страсть осталась. Тех, кто промышляет добычей даров природы в лесу и на водоёмах, можно разделить на две категории: на тех, кто делает это по необходимости и в соответствии с традицией, и тех, кто жить не может без удочки, спиннинга или охотничьего ружья. В XXI веке промышлять на природе необходимо в соответствии с законодательством. В глубинке к нему прибавляются ещё и заветы предков, передающиеся из поколения в поколение. 
	Абу дивӧ, мый зыряна лыдын ӧні сы мында кыйсьысь-вӧралысьыс да чери кыйысьыс. Талун кыйсян кӧлуйыс, дерт, вежсис, но кыйсьӧм дорӧ муслуныс колис. Вӧрын да юяс вылын кыйсьысьяссӧ позьӧ торйӧдны кык пельӧ: коді вӧчӧ тайӧс коланлун да традицияяс серти да коді оз вермы овны шатинтӧг, спиннингтӧг либӧ пищальтӧг. XXI нэмын кыйсьыны-вӧравны позьӧ сӧмын оланпастэчас серти. Ылі сикт-грездъясын нӧшта на и кутчысьӧны пӧль-пӧчьяслӧн велӧдӧмӧ, налысь тӧдӧмлунсӧ вуджӧдӧны кӧленаысь кӧленаӧ.

	Традиции охоты
	Кыйсян-вӧралан традицияяс

	Испокон веков коми человек не отделял себя от природы, поэтому считал себя равным каждому живому существу, не превозносясь, не нанося вреда природе, не претендуя на лишнее, уважая традиции и других охотников.
	Нэмъяс чӧж коми морт оліс вӧр-вакӧд топыд йитӧдын да видзис сійӧс, пыдди пуктіс традицияяссӧ да мукӧд вӧралысьсӧ.

	У КАЖДОГО БЫЛ СВОЙ ПУТИК (ЛЕСНАЯ ТРОПА, ПРИВЛЕКАТЕЛЬНАЯ ДЛЯ ДИЧИ) И СВОИ ОХОТНИЧЬИ УГОДЬЯ, ПРОСТИРАЮЩИЕСЯ НА ДЕСЯТКИ КИЛОМЕТРОВ
	БЫДӦНЛӦН ВӦЛІ АСЛАС ЛЭЧ ТУЙ ДА КЫЙСЯН-ВӦРАЛАН УГОДДЬӦ. СІЙӦ ВЕРМИС НЮЖАВНЫ УНА ДАС КИЛОМЕТРӦДЗ

	Мороз и пурга не были страшны коми человеку: до сих пор на праздниках охотника потомки промысловиков состязаются в умении разжечь костер с одной спички, попасть копьём или топором в центр мишени, соорудить укрытие от непогоды. И даже в наше время охотничьи избушки в лесу не запираются, и найти приют в них может любой, воспользовавшись всем, что оставили хозяева. Правда, желательно оставить после себя не только порядок, но и дрова или припасы для хозяев и других охотников. 
	Коми морт эз пов кӧдзыдысь да лэчыд тӧлысь. Ӧнӧдз на вӧралысьлӧн гажъяс дырйи мужичӧйяс вермасьӧны, коді бурджыка ӧти истӧгӧн ӧзтас бипур, веськалас шыӧн либӧ черӧн пас шӧрӧ, лӧсьӧдас лёк поводдяысь сайӧдчанін. Весиг ӧні вӧр керкаяссӧ оз томнавны, сэні быдӧн вермас шойччыны-шонтысьны. Но ас бӧрын керкасӧ колӧ пелькӧдны, кольны пес либӧ заптӧмтор.

	Считается, что регулятором промысла на зверя являлся коми промысловый календарь, каждый из девяти периодов которого указывал на запрещённое к добыче животное. Коми охотник никогда не убил бы самку, чтобы не оставить детёныша сиротой, или будущую звериную маму.  
	Лыддьысьӧ, мый вӧрпа вылӧ кыйсисны коми вӧралан календар серти. Сэні индӧма ӧкмыс кад, кор оз позь кыйны торъя сикас пемӧс. Коми вӧралысьыд некор оз вий энь, медым сылӧн пияныс эз кольны дӧзьӧртӧг, либӧ тыра пемӧсӧс.

	ЦЕЛЫЙ РИТУАЛ ПРЕДШЕСТВОВАЛ ОХОТЕ НА ХОЗЯИНА ЛЕСА — БАТЮШКУ-МЕДВЕДЯ, КОТОРОГО НИКОГДА НЕ НАЗЫВАЛИ НАСТОЯЩИМ ИМЕНЕМ, ИСПОЛЬЗУЯ ЭВФЕМИЗМЫ.
	БЫДСА РИТУАЛ ВӦЛІ ВӦРСА КӦЗЯИН – ОШ ВЫЛӦ – КЫЙСИГӦН. СІЙӦС НИМНАС НЕКОР ЭЗ ШУЛЫНЫ, ВӦДИТЧИСНЫ ЭВФЕМИЗМЪЯСӦН.

	Накануне охоты на косолапого нельзя было употреблять спиртное и иметь близость с женой, а после убийства зверя у него просили прощения — впрочем, как и у срубленного для насущных нужд дерева.  
	Ошкӧс кыйны мунтӧдз оз позь юны коддзӧданторъяс да узьны гӧтыркӧд. А зверӧс виӧм бӧрын сылысь корисны прӧща (тадзи вӧчисны и овмӧсын коланлун вылӧ пу пӧрӧдӧм бӧрын).

	Коми охотники славились ловкостью и меткостью: белку и мелкого пушного зверя целили в глаз, чтобы не повредить шкуру, да и вообще били зверя и птицу наповал — чтобы не доставлять лишних мучений. Добыча охотника была ему и его семье и едой, и одеждой, и лекарством. Орудиями лова были не только ружья и копья, но и различные ловушки: капканы, силки, петли, к помощи которых и сегодня прибегают в коми селах.  
	Коми вӧралысьяс нималісны сюсьлунӧн да лыйсян сямӧн: урлы да дона куа вӧрпалы метитчисны синмас, медым куыс эз тшык. Да и зілисны вийны пемӧссӧ да пӧткасӧ ӧтпыр лыйӧмӧн, медым сійӧ эз мучитчы. Вӧралысьлӧн кыйдӧсыс – тайӧ сылы да сылӧн семьялы и сёян, и паськӧм, и бурдӧдчантор. Кыйсисны пищальӧн, шыӧн, быд сикас капканӧн, дзугйӧн, лэчкӧн. Ӧнӧдз на коми сиктъясын на отсӧгӧн кыйсьӧны-вӧралӧны.

	Рыбалка
	Чери кыйӧм

	Разнообразны и снасти рыбака, многие из которых сейчас могут быть восприняты браконьерскими, а тогда были самыми что ни на есть экологичными: гымги (морды), ветели, запоры, остроги, продольники, вязаные, а не синтетические сети. Рыбачили в сёлах все: и мужчины, и женщины, и дети. Последние, правда, часто обходились примитивными удочками или просто платками, вылавливая на мелководье ёс — «коми анчоус». Перед началом лова принято было задабривать водяного (васу), бросая в воду куски хлеба. И первого окуня тоже отдавали ему же — хозяину воды Вакулю.  
	Чери кыйысьлӧн кыйсян кӧлуйыс быдсикас жӧ, унджыксӧ ӧні позьӧ шуны браконьерскӧйӧн, а сэки наӧн вӧдитчисны: гымгаяс, ветельяс, иганъяс, азьлас, подольник, кыӧм, а абу синтетика кулӧмъяс. Черитӧ сиктъясын кыйисны ставныс: и мужичӧйяс, и аньяс, и челядь. Но зонпосни пырджык кыйсис шатинӧн либӧ ляпкыдінъясын кӧвтіс чышъянӧн посньыдик ёссӧ, сідз шусяна «коми анчоуссӧ». Чери кыйӧм водзвылын колӧ вӧлі шаньмӧдны васасӧ – ваӧ шыблалісны нянь торъяс. Медводдза ёкышсӧ сідзжӧ сетісны васа кӧзяин Вакульлы.

	ИЗДАВНА СЛАВИЛАСЬ РЫБАЛКА НА РЕКЕ ПЕЧОРЕ, КОГДА ДЕЛИКАТЕСНУЮ НЫНЧЕ СЁМГУ ЛОВИЛИ ТОННАМИ.
	ВАЖЫСЯНЬ НИМАЛӦ ПЕЧОРА Ю. СЭНІ ЧӦСКЫД ЧИМИСӦ ТОННАЯСӦН КЫЙЛІСНЫ. 

	Популярные сегодня щука, язь, окунь, плотва, налим считались сорной, «серой» рыбой: в чести были сиг, нельма, стерлядь, хариус, зельдь.
	Талун нималана сир, сын, ёкыш, кельчи, налим лыддьысисны лёк чериӧн, пыдди пуктісны кебӧс, чир, стерлядь, ком, зельдь.

	Народные традиции Республики Коми сохранены и по сей день
	Коми Республикаса войтырлӧн традицияясыс кольӧмаӧсь и талун

	Традиции народа сохраняются на бытовом уровне в семьях и более широко — в виде праздников. Их, в частности, собирают и хранят в Центре народного творчества и повышения квалификации в реестре объектов нематериального наследия Республики Коми. Сегодня реестр насчитывает 35 праздников и обычаев и с каждым годом пополняется. Самые известные среди них — ижемский праздник «Луд» и Усть-Цилемская Горка, керчомский «Пыжа гаж», гонки на оленьих упряжках в Воркуте и Инте, родовые традиции старообрядцев и многие другие. Однако есть традиции, сокрытые от глаз. Они не собирают зрителей, их нельзя увидеть на площадях и полянах.
	Войтырлӧн традицияясыс кольӧны семьяясын либӧ гажъяс пыр. Найӧс чукӧртӧны да видзӧны Йӧзкост творчество сӧвмӧдан да тӧдӧмлун кыпӧдан шӧринын Коми Республикалӧн абу материальнӧй озырлун объектъяслӧн реестрын. Талун реестрӧ пыртӧма 35 гаж да обычай, быд во сійӧс выльмӧдӧны. Медся нималанаясыс – изьваса «Луд» да Чилимдінса Горка, керчомъяса «Пыжа гаж», Воркутаын да Интаын кӧръясӧн ордйысьӧм, старообрядечьяслӧн ай-мамсянь кольӧм традицияяс да мукӧдтор. Но эмӧсь и гуся традицияяс. На дырйи йӧзыс оз чукӧртчывны изэрдъяс да видзьяс вылын.




